
Кыда пижэ идьнэть мезнец-ка аф сэрэди, деянцты сон кенэндема васта, а кыда сон аф шумбра мархтонза юмафкс арафкс: аш тейнза, сюдофти ваймафкс аф шить, аф веть, козанянга васта аф муви, сединяц сэздндезь-сэзндеви.

Идьнэсь пишкоды, дэянц сельмэ-ведензда шюдийхть а мезэ сэнь мархта тият? Сэреди пишкоды, сембонь уроскофцыень, а кыда касы тяфтама тетьмаконэсь эздодонза тоже пара аф нэят.

Эряви станэ касфтомс идьнэцэ, штоба сон дэль урмаякшнэ и тонць-кэ анцяк кенэнчнелеть лангозонза ванозь.

Кода арай тяфта тиймос?

Васенкие эряви содамс, кода, да мезса тетьмакть андомс. Тоса эряви маштомс мельганза якама. А кыда тетьмакти тиеви урма, эста куроконэ молхть мархтонза дохторти а аф варажьетненди, да сирэ бабатьненди: сятнень тон тэйть кулхцонт и мезэ мергихть, тят тийндэ.

Эряви шерхькодьмосни, што апак тонафт мезнява аф тиеви. Афандови, аф касфтови тетьмаксь-кэ.

Сембэ тефнень колга эряви тонафнемс содай ломаць эзда, кода арай якамс да касфтомс идьнэтнень. Станэ-жа эряви тонафнемс сят ломатнень эзда, кие сонць лац содасы тэ тевть, а аф стама ломаннь эзда, конац сонць тэнь колга мезнява аф содай.

